
ᐃᒪᕐᒧᑦ ᓚᐃᓴᒋᔭᐅᔪᒥᒃ ᓈᓴᐅᑎᓕᖕᒥᒃ NWB-3GJO-0409-ᒥ ᓄᑖᙳᕆᐊᖅᑎᑦᑎᓂᕐᒧᑦ ᐱᓇᔫᑕᐅᔪᖅ 

ᕼᐋᒻᓚᒋᔭᐅᔪᖅ ᐅᖅᓱᖅᑑᕐᒥᐅᓄᑦ ᑲᒪᒋᔭᒃᓴᖃᖅᐸᒃᐳᖅ ᐃᒋᑦᑎᕙᖕᓂᕐᒥᒃ ᑭᓈᓗᖕᒥᒃ ᑕᖏᓕᖕᓂᒡᓗ ᐃᒋᑕᑦᓴᐅᓕᖅᐸᒃᑐᓂᒃ ᓄᓇᓕᖕᓂᙶᕐᓗᑎᒃ. 
ᑖᒃᑯᐊ ᐃᓂᒋᔭᐅᕙᒃᑐᑦ ᒫᓐᓇᒃᑯᑦ ᐊᐅᓚᕗᑦ ᐃᒪᕐᒧᑦ ᐊᑐᕈᓐᓇᖅᑐᒥᒃ ᓚᐃᓴᖃᕋᑎᒃ. ᒫᓐᓇ ᑭᓈᓗᖃᕐᕕᒋᔭᐅᔪᖅ ᓴᓇᔭᐅᓚᐅᖅᓯᒪᕗᖅ 2000 ᐊᕐᕌᒍ 
ᐱᒋᐊᓕᓵᐸᓗᒃᑎᓪᓗᒍ, ᒫᓐᓇᓗ ᑖᓐᓇ ᒥᑭᓗᐊᓕᖅᖢᓂ ᐃᓄᒋᐊᒃᓯᕙᓪᓕᐊᔪᓄᑦ ᓄᓇᓕᖕᓄᑦ ᐋᖅᑭᒃᓱᖅᑕᐅᒃᑲᓐᓂᓚᐅᖅᓯᒪᓪᓗᓂᓗ 
ᐃᕐᙵᖅᑐᖃᕐᓂᖓᓄᑦ, ᓈᒻᒪᙱᓐᓂᖓᓄᑦ ᐳᖅᑐᓂᕆᔭᖓ, ᑭᓈᓗᖕᒥᒡᓗ ᖄᒥᓪᓗᓂ ᑯᕕᓕᑐᐃᓐᓇᕆᐊᖃᕐᓂᖓᓄᑦ ᐊᐅᔭᐅᑎᓪᓗᒍ ᑕᒪᓐᓇ ᑭᓈᓗᒃ 
ᑕᐃᑲᓃᑦᑐᖅ ᐊᐅᓕᖅᐸᑦ. ᑕᐃᒪᐃᓐᓂᖅᐸᑦ, ᕼᐋᒻᓚᒃᑯᑦ ᐱᕙᒌᕚᖅᓯᓯᒪᔭᕆᐊᖃᕋᔭᖅᑐᑦ ᐊᓯᐊᓄᐊᖅᑎᑦᑎᓂᕐᒥᒃ ᑭᓈᓗᖕᒥᒃ ᐊᖏᖅᑕᐅᓯᒪᔪᒥᒃ 
ᖃᐅᔨᓴᕐᓂᕐᒧᑦ ᖃᐅᔨᒪᔭᐅᔪᖃᓕᕐᓗᓂ ᖃᐅᔨᓴᒐᒃᓴᓂᒃ ᐊᖏᖅᑕᐅᓯᒪᓗᓂᓗ ᖃᐅᔨᓴᖅᑎᒥᑦ. ᐃᕐᙵᖅᐸᑦ ᐊᕙᓗᐊᒍᑦ 
ᓴᙲᒡᓕᒋᐊᖅᑎᑦᑎᑐᐃᓐᓇᕆᐊᖃᖅᐳᖅ ᑕᐃᑲᓃᑎᑕᐅᖏᓐᓇᕈᓐᓇᕐᓂᖓᓂᒃ ᑭᓈᓘᑉ ᑯᕕᕙᓪᓕᑐᐃᓐᓇᕆᐊᖃᖅᖢᓂᓗ ᐃᒪᖅᓱᖕᒧᑦ ᑕᒪᓐᓇᓗ 
ᑯᕕᓕᑕᐃᓐᓇᕐᒥᓗᓂ ᑕᕆᐅᒧᑦ ᑲᒪᒋᔭᐅᓪᓚᕆᕝᕕᐅᓚᐅᙱᓪᓗᓂ. DIAND-ᑯᑦ ᐊᕙᑎᓕᕆᔨᒃᑯᓪᓗ ᑲᓇᑕᒥᐅᓄᑦ ᓇᓗᓇᕈᓐᓃᖅᑎᑦᑎᓚᐅᖅᑐᑦ 
ᑕᒪᑐᒥᖓ ᐃᓱᒪᒋᔭᒃᓴᒥᒃ 2010-ᖑᑎᓪᓗᒍ ᐅᖃᐅᓯᐅᔨᕆᔭᐅᙱᓐᓇᓕᓚᐅᖅᑐᓄᓪᓗ AANDC-ᒧᑦ ᖃᐅᔨᓴᖅᑎᒋᔭᐅᔪᒥᑦ. ᑕᖏᓕᕐᓄᑦ 
ᐃᒋᑕᐅᕙᒃᑐᓄᑦ ᐃᓂᒋᔭᐅᔪᖅ ᐃᓱᒪᒋᔭᒃᓴᖁᑎᖃᓚᐅᖅᐳᖅ ᐊᕐᕌᒍᒋᔭᐅᔪᒥ ᐱᔾᔪᑎᖃᖅᖢᑎᒃ ᐊᐅᓚᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ 
ᒪᒃᐱᖅᑐᒐᕆᔭᐅᔪᒥᒃ ᓄᑖᙳᕆᐊᖅᑎᑦᑎᓇᔭᕐᓂᕐᒧᑦ, ᐊᐅᓚᑕᐅᕙᒡᓗᑎᒃ ᓴᕕᕋᔭᕕᓃᑦ ᖁᐊᖅᓵᕐᓇᖅᑐᓪᓗ ᐱᖁᑏᑦ ᐃᕐᒥᕐᓂᖃᕋᔭᕐᓂᖏᓐᓄᑦ 
ᐊᑯᓪᓗᑎᒡᓗ ᐃᒪᕐᒧᑦ ᐃᒪᖅᓱᑎᒍᑦ, ᐱᐅᙱᑦᑐᒃᑯᑦ ᑲᑎᑕᐅᕙᓪᓕᐊᕙᖕᓂᖓᓂᒃ ᖃᓕᕇᓕᖅᐸᓪᓕᐊᕙᖕᓂᖏᓐᓄᓪᓗ ᐃᒋᑕᐅᓯᒪᔪᑦ, ᒪᓕᒐᕐᒥᒃ 
ᓱᕋᐃᓪᓗᓂ ᐃᒋᑦᑎᕙᖕᓂᖅ ᐃᓂᒋᔭᐅᔫᑉ ᓯᓚᑖᓄᑦ, ᓇᓗᓇᐃᒃᑯᑕᖃᑦᑎᐊᙱᓐᓂᖓᓄᑦ ᑕᕝᕙᓂ ᐃᓂᒋᔭᐅᔪᒥ ᓇᐅᑦᑎᖅᓱᖅᓯᓂᕐᒧᓪᓗ ᐃᓂᒋᔭᐅᔪᓂ, 
ᓱᕋᒃᓯᒪᓂᖏᑦ ᓴᐳᔾᔨᓯᒪᓂᕐᒧᑦ ᐊᕙᓘᑉ ᓈᒻᒪᙱᑦᑐᒃᑯᓪᓗ ᐱᓕᕆᐊᖃᕐᓂᖅ ᐃᓂᒋᔭᐅᔪᓂ ᐊᐅᓚᑦᑎᓂᕐᒧᑦ ᐱᑕᖃᑦᑎᐊᙱᓐᓂᖓᓄᑦ ᐊᐅᓚᑦᑎᔩᑦ 
ᐊᔪᕈᓐᓃᖅᓴᖅᑎᑕᐅᕙᖕᓂᖏᓐᓄᑦ.  

ᐱᔪᒪᔪᖃᖅᐸᑦ ᐃᒪᕐᒧᑦ ᓚᐃᓴᒋᔭᐅᓂᐊᖅᑐᒥᒃ ᓄᓇᕗᒻᒥ ᐃᒪᓕᕆᓂᕐᒧᒃ ᑲᑎᒪᔨᑎᒍᑦ, ᐱᐅᓯᒋᐊᖅᑎᑦᑎᔪᖃᕆᐊᖃᓚᐅᖅᐳᖅ  ᑭᓈᓗᖃᕐᕕᖕᒧᑦ 
ᑕᖏᓕᖕᓄᓪᓗ ᐃᒋᑕᐅᕙᒃᑐᓄᑦ ᐃᓂᒋᔭᐅᔪᓂᒃ. ᕼᐋᒻᓚᒋᔭᐅᔪᖅ ᐅᖅᓱᖅᑑᕐᒥᐅᓄᑦ ᐃᑲᔪᖅᑕᐅᓪᓗᑎᒃ ᓄᓇᕗᑦ ᒐᕙᒪᖓᓂᑦ ᐱᓕᕆᐊᖃᖅᓯᒪᕗᑦ 
ᐊᕐᕌᒎᔪᒥ ᒪᓕᒃᖢᑎᒃ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᐃᒪᕐᒧᑦ ᓚᐃᓴᑖᕋᓱᒡᓗᓂ ᓄᑖᙳᕆᐊᖅᑎᑦᑎᔭᕆᐊᖃᕐᓂᕐᒧᑦ, ᑭᓯᐊᓂ ᐱᔾᔪᑎᖃᖅᖢᓂ 
ᐱᔭᕇᖅᓯᒪᙱᑦᑐᓂᒃ ᑐᓴᖅᑕᐅᔪᒃᓴᓂᒃ ᒪᓕᒃᑕᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ ᐱᕕᒃᓴᒥᒡᓗ ᓇᓗᓇᐃᖅᓯᑦᑎᐊᕐᓂᕐᒥᒃ ᐱᓕᕆᐊᖑᓯᒪᙱᑦᑐᓄᑦ 
ᐱᓕᕆᐊᒃᓴᓄᑦ (ᐊᐅᓚᑦᑎᕙᖕᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᒪᒃᐱᖅᑐᒐᖅ, A&R-ᒧᑦ ᐱᕙᒌᕚᕐᓂᖅ ᐃᓂᒋᔭᐅᔫᑉ ᐊᑐᕈᓐᓃᖅᑎᑕᐅᓂᖓᓄᑦ, 
ᐊᕐᕌᒍᓕᒫᒧᑦ ᐅᓂᒃᑲᐅᓯᐊᖑᔪᑦ ᐃᒪᐅᑉ ᑯᕕᕙᓪᓕᐊᕙᖕᓂᖓᓄᑦ ᑭᓈᓘᓪᓗ ᐃᒋᑕᐅᕙᖕᓂᖓᓄᑦ ᓇᐅᑦᑎᖅᓱᖅᓯᓂᕐᒧᓪᓗ ᖃᖓᒃᑰᕋᔭᕐᓂᖓᓄᑦ 
ᖃᐅᔨᓴᒐᒃᓴᓄᑦ ᐊᔪᕈᓐᓃᖅᓴᖅᑎᑦᑎᓂᕐᒧᓪᓗ) ᓄᓇᓕᖕᓄᑦ ᐃᒪᕐᒧᑦ ᓚᐃᓴᖃᕐᓂᕐᒧᑦ ᖃᓄᐃᓕᖓᓂᖓ ᓱᓕ ᐊᓯᔾᔨᖅᓯᒪᙱᓚᖅ. ᑭᓯᐊᓂᑦᑕᐅ, 
ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ ᓇᓗᓇᐃᔭᐃᓯᒪᕗᖅ ᐃᓚᖏᓐᓂᒃ ᐱᖁᑎᓂᒃ ᓄᑖᙳᕆᐊᖅᑎᑕᐅᔭᕆᐊᓕᖕᓂᒃ ᑕᐃᒪᐃᓕᐅᖃᑎᒋᓗᒋᑦ ᑲᑎᒪᔩᑦ 
ᑐᓂᓯᓗᑎᒡᓗ ᒪᐅᖓᑦᑎᐊᖅ ᐊᕗᖓᑲᓪᓚᒡᓗ ᐱᕙᒌᕚᖅᑕᐅᓯᒪᔪᓂᒃ ᒪᓕᒃᑕᖃᕐᓂᐊᕐᓂᕐᒧᑦ. ᑖᓐᓇ ᐅᓂᒃᑲᐅᓯᖅ ᐊᐅᓚᑦᑎᓇᔭᕐᓂᕐᒧᑦ 
ᑲᒪᒋᔭᖃᕋᔭᕐᓂᕐᒧᓪᓗ ᐱᕙᒌᕚᖅᑕᐅᓯᒪᔪᖅ ᒪᓕᖕᓂᐊᕐᓂᕐᒧᓪᓗ ᐱᕙᒌᕙᖅᑕᐅᓯᒪᔪᖅ ᐋᖅᑭᒃᓱᖅᑕᐅᓯᒪᓂᖓᓂᒃ ᓇᓗᓇᐃᖅᓯᑦᑎᐊᕐᓗᓂ 
ᑕᒪᐃᓐᓄᑲᓴᒃ ᐱᖁᑎᓄᑦ ᐱᔭᐅᔪᒪᓯᒪᔪᓄᑦ ᑎᑎᕋᖅᑕᐅᓯᒪᔪᒥ NWB-ᑯᓐᓄᑦ ᑕᒪᓐᓇ ᑭᐅᓯᓪᓗᓂ ᓯᕗᓂᒃᑲᓐᓂᐊᓂ ᑐᓐᓂᖅᑯᑕᐅᓚᐅᖅᓯᒪᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᐅᑯᓇᙵᓪᓗ, Dillon Consulting.  

ᓄᓇᓕᖕᒥᐅᑦ ᐋᖅᑭᒃᓯᓯᒪᓕᖅᑐᑦ ᐃᕐᙵᖅᑐᓂᒃ ᒫᓐᓇ ᑭᓈᓗᖃᕐᕕᒋᔭᐅᔪᒥ ᖁᕝᕙᕆᐊᖅᑎᓯᒪᓕᖅᖢᒍᓗ ᐊᕙᓗᐊ ᐃᓕᓯᒃᑲᓐᓂᕈᒪᓂᕐᒧᑦ ᓈᒻᒪᒃᑐᒥᒃ 
ᐊᕙᓗᐊᓂᒃ (ᒫᓐᓇ ᐊᕙᓗᒋᔭᔫᑉ ᖁᑦᑎᖕᓂᖓ 1.5 ᒦᑕᐃᑦ ᐅᖓᑖᓃᕐᐳᖅ), ᑕᒪᑐᒪ ᓄᖅᑲᖅᑎᑕᐅᓯᒪᓂᖓ ᑭᓈᓘᑉ ᐃᓗᐊᓃᑎᑕᐅᔫᑉ ᐅᑭᐅᓕᒫᒥ 
ᐊᐅᔭᓕᓵᖅᑎᓪᓗᒍ ᐊᑲᐅᙱᓕᐅᕈᑕᐅᙱᒃᑲᓗᐊᕐᒪᖔᑦ. ᑯᕖᓐᓇᖅᑐᖅ ᖄᒥᑕᖓᒍᑦ ᐊᐃᑉᐸᖓᓄᑦ ᐃᓂᒋᔭᐅᔪᒧᑦ ᒥᑭᒡᓕᒋᐊᖅᓯᕙᒃᐳᖅ ᐊᖏᓂᖓᓂᒃ 
ᖁᓛᓃᓪᓗᓂ ᓇᓗᓇᐃᒃᑯᑕᕆᔭᖓᑕ ᓇᓃᓐᓂᖓᑕ ᑭᓈᓗᒃ ᐃᓗᐊᓃᑦᑐᖅ ᐊᐅᒃᐸᑦ ᑯᕕᕙᓪᓕᐊᔪᓐᓇᓕᖅᐊᓪᓗ. ᖄᒃᑲᓐᓂᐊᒍᑦ ᐃᒻᒥᓂᒃ 
ᑯᕕᕙᓪᓕᐊᓇᔭᕐᓂᖓᓄᑦ ᐱᕙᒌᔭᖅᑕᐅᓯᒪᒋᕗᖅᑕᐅᖅ ᑕᒻᒪᖅᑕᙱᑦᑐᓂᒃ ᐊᖏᖅᓯᓂᕐᒧᑦ ᐱᓕᕆᐊᖑᓇᔭᖅᑐᒥᒃ ᑕᐃᒪᐃᑦᑕᕆᐊᖃᖅᐸᑦ ᐊᐅᔭᒥ 
ᐅᑭᐊᒃᓵᒥᓗ. ᓄᓇᒥ ᐱᓕᕆᔾᔪᑎᓂᒃ ᖃᐅᔨᓴᕐᓂᖅ ᐃᒪᕐᒧᑦ ᓄᖅᑲᖅᑎᓯᒪᔾᔪᑎᐅᑉ ᖃᓄᐃᙱᑦᑎᐊᕐᓂᖓᓄᑦ ᖃᐅᔨᓴᕐᓂᖅ ᒫᓐᓇ ᑭᓈᓗᖕᒧᑦ 
ᐊᕙᓗᒋᔭᐅᔪᒥᒃ ᐋᖅᑭᒃᑕᐅᓯᒪᕙᒌᖅᐳᖅ ᓯᑎᐱᕆ 2013-ᒧᑦ, ᑭᖑᓂᒃᑲᓐᓂᐊᒍᓪᓗ ᒪᓕᒃᑎᑕᐅᔪᒥᒃ ᐅᓂᒃᑲᐅᓯᕐᒥᒃ ᑐᓂᓯᔪᖃᕐᓂᐊᖅᐳᖅ ᑲᑎᒪᔨ 
ᑕᐃᒪᐅᓕᐅᖃᑎᒋᓗᒋᑦ ᓄᕕᐱᕆ 2013-ᖑᓕᖅᐸᑦ. ᑭᓯᐊᓂᑦᑕᐅᖅ, ᓴᓇᓂᖅ ᓄᑖᒥᒃ ᐊᑕᖏᑦᑎᐊᖅᖢᓂ ᐋᖅᑭᒃᓱᖅᑕᐅᕝᕕᐅᓯᒪᔪᒥᒃ ᑭᓈᓗᖃᕐᕕᖕᒥᒃ 
ᑲᔪᓯᕙᓪᓕᐊᕗᖅ ᓂᕆᐅᒋᔭᐅᓪᓗᓂᓗ ᐱᔭᕇᖅᑕᐅᓛᕋᓱᒋᔭᐅᓪᓗᓂ 2013 ᐃᓱᓕᓯᒪᓕᖅᐸᑦ, ᑖᓐᓇᓗ ᐊᑐᖅᑕᐅᓕᕋᔭᖅᖢᓂ ᑭᓈᓗᖕᒥᒃ 
ᐃᒋᑦᑎᕕᐅᕙᒡᓗᓂ ᓄᓇᓕᖕᒥᐅᓂᑦ. ᑖᓐᓇ ᓄᑖᖅ ᑭᓈᓗᖃᕐᕕᒃᓴᖅ ᐱᔭᕇᖅᑕᐅᓯᒪᓕᖅᐸᑦ ᐊᐅᓚᓕᖅᐸᓪᓗ ᑭᓈᓗᖕᒥᒃ ᐃᒋᑦᑎᕕᐊᖃᑦᑕᕐᓂᐊᖅᖢᓂ, 
ᒫᓐᓇ ᑭᓈᓗᖃᕐᕕᒋᔭᐅᔪᖅ ᐊᑐᕈᓐᓃᖅᑎᑕᐅᓂᐊᖅᐳᖅ ᐃᒃᓯᓐᓇᖅᓯᓂᕐᒧᓪᓗ ᐱᕙᒌᕚᖅᑕᐅᔪᖅ ᑐᓐᓂᖅᑯᑕᐅᓂᐊᖅᐳᖅ ᑲᑎᒪᔨᓄᑦ 90-ᐸᓗᐃᑦ 
ᐅᓪᓗᐃᑦ ᓯᕗᓂᖓᓂ ᓴ,ᑐᒪ ᐊᓯᔾᔨᖅᓯᓂᐅᑉ ᐊᐅᓚᓂᕆᔭᐅᔪᒥ. 

 



ᕼᐋᒻᓚᒋᔭᐅᔪᖅ ᐅᖅᓱᖅᑑᕐᒥᐅᓄᑦ  
ᐃᒪᕐᒧᑦ ᓚᐃᓴᒋᔭᐅᔪᒥᒃ ᓈᓴᐅᑎᓕᖕᒥᒃ NWB-3GJO-0409-ᒥ ᓄᑖᙳᕆᐊᖅᑎᑦᑎᓂᕐᒧᑦ ᐱᓇᔫᑕᐅᔪᖅ 
 
ᓇᐅᑦᑎᖅᓱᖅᓯᓂᖅ ᒫᓐᓇ ᑕᖏᓕᖕᓄᑦ ᐃᒋᑕᐅᕙᒃᑐᓄᑦ ᐃᓂᒋᔭᐅᔪᒥᒃ ᐱᒋᐊᖅᑕᐅᓯᒪᓕᖅᐳᖅ ᐊᐅᔭᐅᓚᐅᖅᑎᓪᓗᒍ 2012-ᒥ ᐃᓚᖃᖅᖢᓂ ᐃᓂᒥ 
ᑲᑎᓯᒪᓕᖅᑎᑦᑎᓂᕐᒥᒃ ᓴᕕᕋᔭᕕᓂᕐᓂᒃ ᐃᒋᑕᒃᓴᓂᒃ ᖁᐊᖅᓵᕐᓇᖅᑐᓂᒡᓗ ᐊᑐᕈᓐᓇᐃᓪᓕᔪᓂᒃ ᑖᒃᑯᐊᓗ ᑲᑎᑉᐸᓪᓕᐊᓪᓗᑎᒃ ᐃᓛᒃᑰᖅᑐᓂ 
ᐃᓂᒋᔭᐅᔪᓂ, ᐱᕙᖕᓂᖅ ᐊᓕᓚᔪᖕᓂᒃ ᓵᑦᑐᐱᐊᙳᖅᓯᒪᔪᓂᒃ ᕿᔪᕕᓂᓂᕐᓂᒡᓗ ᐃᒡᓗᒥᐅᑕᐅᖃᑎᒌᑦ ᑐᖅᑯᖅᓯᓯᒪᕝᕕᒋᕙᒃᑕᖏᓐᓂᑦ, ᐱᕙᒃᖢᑎᒃ 
ᓴᓇᔭᐅᒃᑲᓐᓂᓕᕈᓐᓇᖅᑐᓂᒃ ᐃᓛᒃᑰᖅᑎᓪᓗᒋᑦ, ᓴᓂᕐᕙᐃᓂᖅ ᐹᑕᓖᕕᓂᕐᓂᒃ ᐃᒋᑕᐅᓯᒪᓕᖅᑐᒥᒡᓗ ᐅᖅᓱᐊᓗᖕᒥᒃ ᐃᒋᑕᐅᕝᕕᐅᕙᒃᑐᓂᑦ  ᑖᒃᑯᐊᓗ 
ᐴᖅᑕᐅᓯᒪᓗᑎᒃ ᓴᕕᕋᔭᖕᓄᑦ ᐊᐅᒃᑕᔫᓄᓪᓘᓐᓃᑦ ᐴᕆᔭᐅᕙᒃᑐᓄᑦ, ᐋᖅᑭᒃᓱᖅᑕᐅᓗᓂ ᓱᕋᒃᑎᖅᓯᒪᔪᖅ ᐊᕙᓗᐊ ᐲᖅᑕᐅᓗᓂᓗ ᒪᓕᒐᕐᓂᒃ 
ᓱᕋᐃᓯᒪᓪᓗᓂ ᐃᒋᑦᑎᕕᐅᕙᒃᑐᖅ ᐃᓂᒦᙱᑦᑐᖅ. ᑎᑎᕋᖅᓯᒪᔪᓂᒃ ᐃᓕᐅᖅᑲᐃᓯᒪᔪᖃᓕᖅᐳᖅ ᐃᓂᒋᔭᐅᔪᒥ ᖃᐅᔨᓴᕐᓂᕐᒧᑦ ᐃᓂᒋᔭᐅᔪᓂ ᐅᑯᓇᓂ 
(GJO-2, GJO-3, GJO-4 ᓄᑖᕐᓗ ᐃᓂᒋᔭᐅᓂᐊᓕᕐᒥᔪᖅ ᐅᓇ GJO-5) GPS-ᒧᑦ ᓇᓂᓯᔾᔪᑎᓂᒃ ᐊᑐᖅᑐᖃᕐᓗᓂ. ᓇᐅᑦᑎᖅᓱᖅᓯᓪᓚᕆᖕᓂᖅ 
ᑕᖏᓕᖕᓄᑦ ᐊᑐᕈᓐᓇᐃᓪᓕᔪᓄᑦ ᐃᓂᒋᔭᐅᔪᖅ ᑲᔪᓯᑎᑕᐅᓂᐊᖅᐳᖅ ᐊᐅᔭᒥ 2013-ᒥ ᐃᓚᒋᔭᐅᓗᑎᒃ ᑎᑎᕋᖅᓯᒪᔪᓂᒃ 
ᓇᓗᓇᐃᒃᑯᑦᑎᖅᓱᖅᑕᐅᓂᖓ, ᐊᔾᔨᙳᐊᓕᖅᓱᖅᑕᐅᓂᖓ, ᐃᕐᙵᖅᑐᒥᒃ ᓄᖅᑲᖅᑎᑦᑎᓯᒪᓂᖅ, ᐃᒪᖅᓲᓂᖓᓂᒃ ᐱᐅᓯᒋᐊᖅᑎᑦᑎᓂᖅ 
ᐊᐅᓚᑦᑎᔨᒥᒡᓗ ᐊᔪᕈᓐᓃᖅᓴᖅᑎᑦᑎᓂᖅ ᐊᕙᑎᒥᒃ ᐅᔾᔨᕆᔭᖃᑦᑎᐊᕐᓂᕐᒧᑦ. ᓄᓇᕗᑦ ᒐᕙᒪᖓ ᐱᓯᒪᓕᖅᑐᖅ EXP-ᒧᑦ ᐅᖃᐅᔾᔪᐃᔨᓂᒃ 
ᐃᑲᔪᕈᒪᓪᓗᒋᑦ ᓄᓇᓕᖕᒥᐅᑦ ᒪᓕᖕᓂᐊᖅᑎᓪᓗᒋᑦ ᒪᓕᒃᑕᐅᔭᕆᐊᓕᖕᓄᑦ ᑕᐃᒪᐃᖁᔭᐅᔪᓄᑦ ᑲᑎᒪᔨᓂᑦ.  

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᓄᓇᕗᑦ ᒐᕙᒪᖓᓂ ᑕᖅᑭᑕᒫᑦ ᓇᐅᑦᑎᖅᓱᖅᓯᖃᑦᑕᕐᓂᐊᖅᐳᑦ ᖃᐅᔨᓴᒐᒃᓴᓄᓪᓗ ᐱᓕᕆᐊᖃᖅᐸᒡᓗᑎᒃ 
ᑭᓈᓗᖕᒧᑦ ᑕᖏᓕᖕᓄᓪᓗ ᐊᑐᕈᓐᓇᐃᓪᓕᔪᓄᑦ ᐃᒋᑕᐅᕙᒃᑐᓄᑦ ᐊᐅᔭᒧᑦ ᐅᑭᐊᒃᓵᒧᓪᓗ. ᓇᐅᑦᑎᖅᓱᖅᓯᓂᕐᒧᑦ ᖃᐅᔨᓴᒐᒃᓴᓕᕆᓂᕐᒧᓪᓗ 
ᐱᓕᕆᐊᖑᕙᒃᑐᖅ ᐃᓚᖃᓚᐅᕆᕗᑕᐅᖅ ᐊᒡᒐᑦ ᐊᑐᕐᓗᒋᑦ ᐊᔪᕈᓐᓃᖅᓴᕐᓂᕐᒥᒃ, ᖃᐅᔨᓴᒐᒃᓴᒥᒃ ᓱᕈᖅᑎᑦᑎᑦᑕᐃᓕᒪᓂᖅ, ᐴᖅᑲᐃᓂᖅ, ᓄᒃᑕᕐᓂᖅ, 
ᑐᓴᐅᒪᑎᑦᑎᓂᖅ ᖃᐅᔨᓴᕐᓂᐊᕐᓗᓂ ᖃᐅᔨᓴᕐᕕᒋᔭᐅᕙᒃᑐᒥ ᑎᑎᕋᖅᓯᒪᓕᖅᑎᑦᑎᓂᕐᓗ ᖃᐅᔨᓴᖅᑕᐅᔪᓂ ᖃᓄᐃᓕᖓᓕᖅᑐᓂᒃ ᐊᕐᕌᒍᓕᒫᒧᑦ 
ᐅᓂᒃᑳᕆᐊᖃᖃᑦᑕᕐᓂᐊᕐᓂᕐᒧᑦ ᑲᑎᒪᔨᓄᑦ. 

ᕼᐋᒻᓚᒋᔭᐅᔪᖅ ᐅᖅᓱᖅᑑᕐᒥᐅᓄᑦ ᓄᓇᕗᑦ ᒐᕙᒪᖓᑕᓗ ᓄᓇᓕᖕᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᖏᑦ ᖃᐅᔨᒪᕗᑦ ᑕᖏᓕᖕᓄᑦ ᐊᑐᕈᓐᓇᐃᓪᓕᔪᓄᑦ 
ᐃᓂᒋᔭᐅᔫᑉ ᖃᓄᖅ ᐊᖏᑎᒋᔪᒥᒃ ᐃᓕᓯᕝᕕᐅᔪᓐᓇᕐᓂᖓᓂᒃ ᖃᓄᕐᓗ ᐊᖏᑎᒋᖕᒪᖔᑦ ᒫᓐᓇ ᑐᖅᑯᖅᑕᐅᓯᒪᔪᖅ ᑕᕝᕙᓂ  ᐃᓂᒥ ᑕᒪᓐᓇᓗ 
ᐱᐅᓯᒋᐊᖅᑎᑕᐅᔭᕆᐊᖃᕋᔭᖅᑐᒃᓴᐅᓪᓗᓂ ᐊᒻᒪᓗ ᐅᕝᕙᓘᓐᓃᑦ ᐊᖏᒡᓕᒋᐊᖅᑕᐅᓗᓂ ᓯᕗᓂᒃᓴᒥ ᐊᒡᒋᖅᐸᓪᓕᐊᔪᒥ, ᑕᐃᒪᐃᓕᐅᖅᑕᐅᔪᑦ 
ᐱᓕᕆᐊᖑᔪᑦ ᐱᕙᒌᔭᖅᑕᐅᔪᓐᓇᖅᐳᑦ ᓇᓗᓇᐃᖅᑕᐅᑦᑎᐊᖅᓯᒪᓕᖅᐸᑦ ᑮᓇᐅᔭᖃᕐᕕᐅᓂᐊᖅᑐᖅ ᓯᕗᓂᒃᓴᒥᓗ ᓄᓇᓕᖕᓄᑦ ᐱᕙᒌᔭᕈᑎᒥᒃ.  

ᐃᓚᓕᐅᔾᔭᐅᓯᒪᔪᖅ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᒪᒃᐱᖅᑐᒐᖅ ᐱᕙᒌᔭᖅᑕᐅᓯᒪᔪᕐᓗ ᑭᓈᓗᖕᓄᑦ ᑕᖏᓕᖕᓄᓪᓗ ᐊᑐᒐᒃᓴᐅᔪᓐᓃᖅᑐᓄᑦ 
ᐃᓂᒋᔭᐅᔪᑦ ᓄᑖᙳᕆᐊᖅᑎᑕᐅᓗᑎᒃ ᒫᓐᓇ ᖃᓄᐃᓕᖓᓂᕆᔭᐅᔪᑎᑐᑦ ᐊᑐᖅᑕᐅᔪᓐᓇᖅᑐᓄᓪᓗ ᐊᑐᓕᖅᑎᑦᑎᓂᐊᕐᓗᓂ ᐊᐅᓚᑦᑎᓂᕐᒧᑦ 
ᑲᔪᓯᐊᔾᔪᑕᐅᓂᐊᖅᑐᒥᒃ ᓇᓗᓇᐃᔭᖅᓯᒪᔪᑎᑐᑦ ᒪᒃᐱᖅᑐᒐᕆᔭᐅᔪᒥ. ᓇᓗᙱᑦᑎᐊᖅᖢᑕ ᖃᐅᔨᒪᔭᖃᓕᓚᐅᖅᑐᒍᑦ, ᐊᐅᓚᑦᑎᓂᕐᒧᑦ 
ᐱᓕᕆᐊᖑᕙᓪᓕᐊᕙᒃᑐᖅ ᐃᑲᔪᕐᓂᖃᕐᓂᐊᖅᐳᖅ ᒪᓕᒡᓗᓂᓗ ᒪᓕᒃᑕᐅᔭᕆᐊᓕᖕᓂᒃ ᓄᓇᕗᒻᒥ ᐃᒪᕐᒧᑦ ᓚᐃᓴᑖᕆᐊᖃᕐᓂᕐᒥᒃ ᑖᔅᓱᒧᖓ 
ᐅᑭᐅᖅᑕᖅᑐᒧᑦ ᓄᓇᓕᖕᒧᑦ.       

 


